
ᓀᓈᕐᓯᒪᔪᑦ

ᓄᓇᕕᒻᒥᐅᑦ ᓂᕆᕙᑦᑐᑦ ᓂᐅᕕᕐᓂᐊᕕᒻᒥᐅᔭᓂᒃ ᓂᕿᑐᐃᓐᓇᓂᓪᓗ 
ᐆᒪᔪᕐᑕᕕᓂᕐᓂᒃ, ᓄᓇᒥᓪᓗ ᐱᔭᕕᓂᐅᔪᓂᒃ. ᐊᑐᐃᓐᓇᖃᑦᓯᐊᓂᖅ 
ᓂᕿᑦᓯᐊᓂᒃ, ᐊᑦᑕᓇᖕᖏᑐᓂᒃ ᐱᒍᒥᓇᕐᑐᓂᓪᓗ ᖃᐅᑕᒪᑦ 
ᐱᒻᒪᕆᐅᕗᖅ ᓇᐅᓕᒫᓄᑦ ᖃᓄᐃᖕᖏᓯᐊᕈᑎᑦᓴᔭᐅᒻᒪᑕ. 
ᐱᒻᒪᕆᐅᒋᐊᖓ ᐃᓕᑕᕆᔭᐅᓯᒪᒐᓗᐊᕐᑎᓗᒍ ᓇᐅᓕᒫᑦ 
ᖃᓄᐃᖕᖏᓯᐊᕈᑎᑦᓴᔭᖓ ᐱᔪᓐᓇᐅᑎᑦᓴᔭᕆᑦᓱᒍᓗ, 
ᐊᒥᓱᖕᖑᐸᓪᓕᐊᑐᐃᓐᓇᖁᑦ ᐃᓄᐃᑦ ᐅᑭᐅᕐᑕᑐᒥ 
ᐅᖃᖃᑦᑕᓯᒪᓕᕐᑐᑦ ᐊᑦᓱᕈᕐᓇᓯᕙᓪᓕᐊᑐᐃᓐᓇᓕᕆᐊᖓᓂᒃ 
ᓈᒻᒪᑐᓂᒃ ’ᓂᕿᙯᓐᓇᓯᐊᕋᓱᐊᕐᓂᖅ’, “ᓂᕿᙯᓐᓇᓯᐊᕐᓂᖅ 
ᑐᑭᓯᓇᕐᑎᑕᐅᕗᖅ ᐃᒫᒃ, ᓇᐅᓕᒫᑦᓯᐊᑦ ᑌᒪᖕᖓᓕᒫᖅ ᑎᒥᒥᒍᑦ, 
ᐃᓅᓯᕐᒥᒍᑦ ᑭᓇᐅᔭᑎᒍᓪᓗ ᐊᑐᐃᓐᓇᖃᑦᓯᐊᑐᐊᕐᒪᑕ 
ᐊᒥᒐᖕᖏᑐᓂᒃ ,  ᐊ ᑦᑕᓇᖕᖏᑐᓂᒃ ᓂᕿᑦᓯᐊᓂᒃ , 
ᓂᕆᓯᒪᒋᐊᖃᕐᓂᖓᓄᑦ ᐱᒍᒥᓇᕐᑐᑐᕆᐊᖃᕐᓂᖓᓄᓪᓗ 
ᐃᓕᖓᔪᓂᒃ, ᓄᓪᓚᖓᑐᐃᓐᓇᖏᑦᑐᒥᒃ ᖃᓄᐃᖕᖏᓯᐊᕐᑐᒥᓪᓗ 
ᐃᓅᓯᖃᖁᓪᓗᒋᑦ” (FAO, 20 02) . ᑕᒪᒃᑯᐊ 
ᑎ ᑭ ᐅᑎᔭ ᐅᖃ ᑦ ᑕ ᕈ ᓐᓀ ᒪ ᑕ ,  ᐃ ᒻ ᒥᒎ ᓇᕐ ᑎ ᑐ ᑦ 
’ᓂᕿᙯᓐᓇᓯᐊᖏᓐᓂᕋᕐᑕᐅᕗᑦ’. ᓄᓇᕕᒻᒥ, ᐊᓯᖏᓐᓂᓗ ᓄᓇᓂ, 
ᓂᕿᙯᓐᓇᓯᐊᖃᑦᑕᖏ ᓐᓂᖅ ᖃᐅᔨᒪᔭᐅᓕᕐᖁᖅ 
ᐱᕈᕐᓯᒪᑦᓯᐊᖏᑦᔪᑕᐅᒋᐊᖓ (ᑕᑭᓕᓯᒪᖕᖏᑐᖅ) , 
ᓂᕿᑦᓯᐊᑑᒪᖕᖏᓂᕐᓴᐅᒍᑕᐅᒋᐊᖓ, ᖃᓄᐃᒍᑕᐅᒍᓐᓇᓚᕆᑦᑐᓄᓪᓗ 
ᑎᒥᒧᑦ ᐋᓐᓂᐊᑖᕈᑕᐅᒍᓐᓇᕆᐊᖓ, ᐊᒻᒪᓗ ᐃᓱᒪᒃᑯᑦ 
ᖃᓄᐃᒍᑕᐅᒋᐊᖓ. ᖃᐅᔨᓴᕈᑎᐅᖃᑦᑕᓯᒪᔪᓂ, ᒥᑦᓴᐅᓴᕈᑏᑦ 
ᓂᕿᙯᓐᓇᓯᐊᖏᓐᓂᒥᒃ ᓄᓇᕕᒻᒥ 22% ᐊᒻᒪᓗ 77% 
ᐊᑯᓐᓂᖓᓂᓐᓂᕋᕐᑕᐅᓯᒪᔪᑦ, ᓇᓪᓕᐊ ᖃᐅᔨᓴᕈᑕᐅᔪᖅ 
ᐊᑐᕐᑕᐅᓂᖓ ᒪᓕᑦᓱᒍ.

ᑖᑦᓱᒪ ᑐᓴᕐᑎᓯᐅᑎᐅᑉ ᑐᕌᕐᑕᖏᑦ ᐅᑯᐊᖑᕗᑦ: (i) 
ᓄᐃᑎᕆᒍᑎᐅᓗᓂ ᓂᕿᙯᓐᓇᓯᐊᖏᓐᓂᕆᔭᖓᓂ 
ᓄᓇᕕᒻᒥᐅᑦ 16-ᓂᒃ ᐅᑭᐅᓕᓐᓂ ᐊᖓᔪᑦᓯᓂᓗ, 
ᖃᐅᔨᓴᕈᑎᐅᖃᑦᑕᓯᒪᔪᑦ ᑖᒃᑯᐊᓭᓐᓀᑦ ᐊᑐᕐᓗᒋᑦ 2004-ᒥ 
ᖃᓄᐃᑉᐱᑖ ᖃᐅᔨᓴᕐᓂᖃᕐᑎᓗᒍ ᐊᒻᒪᓗ ᐊᓯᑦᔨᒋᐊᕐᑕᐅᓯᒪᔪᖅ 
USDA ᖃᐅᔨᓴᕈᑎᐅᔪᖅ ᐃᓪᓗᒥᐅᖃᑎᒌᑦ ᖃᓄᓪᓗᐊᑎᒋᒃ 
ᓂᕿᖃᑦᓯᐊᖃᕐᑎᒋᒻᒪᖔᑕ; (ii) ᓄᐃᑎᕆᒍᑎᐅᓗᓂ ᓱᓀ 

ᓂᕆᔭᐅᒍᒪᓂᕐᐸᐅᒪᖔᑕ, ᖃᓄᕐᓗ ᓇᐅᑐᐃᓐᓀᑦ ᓇᒻᒪᓂᐊᕐᑐᓂᒃ 
ᓂᕿᑖᕋᓱᐊᕈᓯᖃᓲᖑᒻᒪᖔᑕ ᐊᒻᒪᓗᑦᑕᐅᒃ ᓂᕿᒥᒃ ᐊᒥᕐᖃᕈᓰᑦ 
ᖃᓄᐃᑦᑑᒪᖔᑕ; ᐊᒻᒪᓗ (iii) ᕿᒥᕐᕈᓗᓂ ᖃᓄᓪᓗᐊᑎᒋᒃ 
ᐊᑦᔨᒌᖕᖏᑎᒋᒻᒪᖔᑕ ᐃᓅᖃᑎᒌᑦ ᖃᐅᔨᒻᒫᕇᓪᓗ ᐃᑉᐱᒋᓗᒋᑦ 
ᖃᓄᐃᓕᖓᔪᒥ ᒃ  ᐃᓅᓯᖃᕐᓂᖏ ᑦ  ᓄᓇᕕᒻᒥ 
ᓂᕿᖃᑦᓯᐊᖏᓐᓂᖅ ᐱᑦᔪᑕᐅᑎᓪᓗᒍ, ᖃᓄᐃᑦᑐᐃᓗ ᓂᖀᑦ 
ᐱᔭᐅᒍᒪᓂᕐᐸᐅᓂᖓ, ᓂᕿᑖᕋᓱᐊᕈᓯᐅᔪᓪᓗ ᐊᒥᕐᖄᕈᓯᐅᔪᓪᓗ.

ᐃᓕᑕᕆᔭᐅᓂᓕᒃ ᐊᑐᕐᑕᐅᓂᕐᐸᐅᓱᓂᓗ USDA-ᖑᓂᕋᕐᑕᖅ 
ᓂᕿᑦᓯᐊᖃᕐᓂᒧᑦ ᑐᑭᓯᒐᓱᐊᕐᓂᐅᔪᓂ ᖃᐅᔨᓴᕈᑕᐅᓲᖅ 
ᐋᕐᕿᒋᐊᕐᑕᐅᓯᒪᕗᖅ ᐊᑐᕐᑕᐅᒍᓐᓇᖁᓪᓗᒍ ᑕᒡᒐᓂ 
ᖃᐅᔨᓴᕐᓂᐅᔪᒥ ᐃᓚᐅᒍᓐᓇᓯᐊᖁᓪᓗᒋᑦ ᐊᑦᔨᒌᖕᖏᑐᑦ 
ᓂᕿᒋᔭᐅᕙᑦᑐᑦ ᖃᓄᕐᓗ ᓂᕿᑖᕈᑕᐅᕙᑦᑐᑦ ᐊᑐᕐᑕᐅᓲᑦ 
ᓄᓇᕕᒻᒥ. ᖃᐅᔨᓴᕐᓂᖅ ᖃᐅᔨᓯᒪᕗᖅ 78%-ᒎᖅ ᓄᓇᕕᒻᒥᐅᑦ 
16-ᓂᒃ ᐅᑭᐅᓖᑦ ᐊᖓᔪᑦᓰᓗ ᓂᕿᖃᑦᓯᐊᑐᕕᓃᑦ 2017-ᒥ. 
12%-ᑲᓭᑦ ᓂᕿᖃᑦᓯᐊᖏᑲᓴᖃᑦᑕᑎᓪᓗᒋᑦ, 48%-ᓗ 
ᓂᕿᖃᑦᓯᐊᖏ ᓐᓂᓴᐅᑎᓪᓗᒋ ᑦ  ᐊ ᒻᒪᓗ  18% 
ᓂᕿᖃᑦᓯᐊᖏᓪᓚᕆᑦᓯᒪᓂᕋᕐᑎᓗᒋᑦ ᐊᕐᕋᒍᕐᒥ ᖃᐅᔨᓴᕐᓂᐅᑉ 
ᓯᕗᓂᐊᒍᑦ. ᖃᓄᓪᓗᐊᑎᒋᒃ ᐊᑦᔨᒌᖕᖏᑎᒋᒻᒪᖔᓂᒃ 
ᖃᓄᐃᑉᐱᑕ? 2004-ᒥ ᖃᐅᔨᔭᕕᓃᑦ 22%-ᒎ ᐃᓄᐃᑦ 
ᓂᕿᖃᑦᓯᐊᖏᓐᓂᕋᕐᓯᒪᔪᕕᓃᑦ, ᐊᓱᐃᓛ 2017-ᒥ ᐊᒥᓲᓂᕐᓭᑦ 
ᐃᓄᐃᑦ ᓂᕿᖃᑦᓯᐊᓂᕋᕐᓯᒪᔪᑦ (35%).

2017-ᒥ, 66% ᓄᓇᕕᒻᒥᐅᑦ ᐃᓱᒫᓗᓲᖑᓂᕋᕐᑐᕕᓃᑦ 
’ᐃᓚᖓᓂ’ ᐅᕝᕙᓗᓐᓃᑦ ’ᑌᒪᖕᖓᓕᒐᓚ’ ᓂᕿᖁᑎᒥᓂᒃ 
ᓄᖑᓐᓂᐊᖑᕐᓯᓱᑎᒃ ᓂᕿᑕᕆᐊᓪᓚᕈᓐᓇᓯᓚᐅᕋᑎᒃ, 55% 
ᐅᖃᕐᑐᕕᓃᑦ ᓂᕿᑦᓯᐊᓴᔭᓂᒃ ᐱᑕᖃᓲᖑᖕᖏᓂᕋᕐᓱᑎᒃ, 26% 
ᐅᖃᕐᑎᓗᒋᑦ ᓂᕆᔭᒥᓂᒃ ᒥᑭᓕᒋᐊᕆᓲᖑᒋᐊᒥᒃ ᐅᕝᕙᓗᓐᓃᑦ 
ᓂᕆᖕᖏᑫᓐᓇᖃᑦᑕᓲᖑᒋᐊᒥᒃ ᓂᕆᓐᓇᐅᑎᓪᓗᒍ, 23% 
ᑳᓲᖑᓂᕋᕐᑐᕕᓃᑦ ᓂᕆᒐᑦᓴᖃᓲᖑᖕᖏᓂᕋᕐᓱᑎᒃ, 12%-ᓕ 
ᓄᓇᕕᒻᒥᐅᑦ ᐅᖃᕐᓯᒪᔪᑦ ᐅᓪᓗᓕᒫᑦ ᓂᕆᓲᖑᖕᖏᓂᕋᕐᓱᑎᒃ 
ᓂᕿᑖᕈᑎᑦᓴᖃᖕᖏᒧᑦ.

ᓂᕆᑦᓯᐊᓂᖅ
ᖃᓄᐃᓕᕐᐱᑖ? 2017
ᓄᓇᕕᒻᒥ ᐃᓗᓯᒃᑯᑦ ᖃᐅᔨᓴᕐᑕᐅᓂᖏᑦ



ᓇᑯᕐᒦᒃ ᓄᓇᕕᒻᒥᐅᓕᒫᑦ ᐃᑲᔪᕐᓯᔪᕕᓃᑦ ᑕᒪᑦᓱᒥᖓ ᐱᒻᒪᕆᒻᒥᒃ ᐃᓗᓯᕐᒧᓕᖓᔪᓂᑦ ᖃᐅᔨᓴᕐᓂᕕᓂᕐᒥᒃ!

ᑐᑭᓯᒋᐊᕐᕕᐅᒍᓐᓇᑐᖅ: www.nrbhss.ca

ᖃᓄᐃᓕᕐᐱᑖ? 2017 ᐃᓄᖁᑎᖏᑦᑕ ᐃᓗᓯᖏᓐᓂᑦ 
ᖃᐅᔨᓴᕐᓂᕕᓂᖅ ᓄᓇᕕᒻᒥ ᐊᐅᒡᒍᓯᒥᑦ ᐅᑦᑐᐱᕆᒧᑦ 
2017ᖑᑎᓪᓗᒍ. ᑲᑎᑦᓱᑎᑦ 1326 ᐃᓚᐅᓐᓂᖁᑦ 
ᐅᑭᐅᓖᑦ 16ᓂᑦ ᐊᖓᔪᑦᓰᓗ 14ᓂᑦ ᓄᓇᓕᓐᓂᑦ 
ᐃᑲᔪᕐᓯᓂᕐᖁᑦ ᑖᑦᓱᒧᖓ ᖃᐅᔨᓴᕐᓂᒧᑦ.

ᓂᕿᙯᓐᓇᓯᐊᖏᓐᓂᖅ ᓄᐃᑕᓂᕐᐸᐅᓯᒪᔪᖅ ᐅᑯᓇᓂ: ᐅᕕᒐᕐᑐᓂ 
16-ᓂᒃ 19-ᒧᑦ ᐅᑭᐅᓕᓐᓂ, ᐃᓄᒻᒪᕇᑦ ᐃᓄᑐᙯᓪᓗ 
ᓂᕿᖃᑦᓯᐊᓂᕐᓴᐅᑎᓪᓗᒋᑦ, ᑕᓯᐅᔭᕐᔪᐊᒥ ᐅᖓᕙᒥᐅᑦ ᓄᕗᒻᒥᐅᓗ 
ᓴᓂᐊᓐᓂᑦ. ᐃᓄᑑᓈᕐᑎᑐᑦ $40,000-ᓂᑦ ᐃᑭᓐᓂᓴᓂᒃ 
ᐊᕐᕌᒍᓕᒫᒥ ᑮᓇᐅᑦᔭᓴᕐᑐᑦ ᐅᖓᑖᓄᑦ ᐅᓄᕐᓂᓴᓂᓪᓗ 
ᑮᓇᐅᑦᔭᓴᕐᑐᐃᑦ ᓴᓂᐊᓐᓂᑦ, ᐃᓄᑑᓈᕐᑎᑐᑦ ᐱᔭᕇᕋᓱᐊᕐᑐᑦ 
ᐳᕐᑐᓂᕐᓴᒥ ᐃᓕᓐᓂᐊᑕᒥᓂᒃ ᐅᕝᕙᓗᓐᓃ ᐱᔭᕇᕐᓯᒪᖕᖏᑐᑦ, 
ᐳᕐᑐᓂᕐᓴᒥᒃ ᐱᔭᕆᕐᓯᒪᑦᓱᑎᒃ ᐳᕐᑐᓂᕐᓴᒋᐊᓪᓚᒨᕐᓯᒪᔪᑦ ᓴᓂᐊᓐᓂᑦ, 
ᐃᓄᑑᓈᕐᑎᑐᑦ ᐱᓇᓱᒐᖃᖕᖏᑐᑦ ᐱᓇᓱᒐᖃᑦᓯᐊᑐᐃᑦ ᓴᓂᐊᓐᓂᑦ, 
ᐃᓄᑑᓈᕐᑎᑐᑦ ᐃᖏᕋᐅᑎᖃᖕᖏᑐᑦ ᓄᓇᓕᐅᑉ ᐃᓗᐊᓂ, 
ᐃᖏᕐᕋᐅᑎᓖᑦ ᓴᓂᐊᓐᓂᑦ, ᐃᓄᑑᓈᕐᑎᑐᑦ ᓄᓇᓕᐊᕈᕐᒥᐅᑦ 
ᓄᓇᓕᕐᓚᒥᐅᑦ ᓴᓂᐊᓐᓂᑦ. ᐊᕐᓀᑦ ᐱᐊᕋᑦᓴᓖᑦ 
ᓂᕿᖃᑦᓯᐊᖏᓐᓂᓴᐅᑐᐃᓐᓇᕆᐊᖏᑦ ᖃᐅᔨᔭᐅᒪᔪᑦ 
ᐱᐊᕋᑦᓴᖃᖕᖏᑐᐃᑦ ᓴᓂᐊᓐᓂᑦ. ᐊᒻᒪᓗᒋᐊᓪᓚᑕᐅᖅ, 
ᓂᕿᙯᓐᓇᓯᐊᖏᓐᓂᖅ ᐱᑕᖃᕐᓂᓴᐅᔪᖅ ᐊᓂᕋᕆᔭᐅᔪᓂ 
ᐱᐊᕋᔮᓕᓐᓂ. ᓄᓇᒦᑉᐸᓂᖅ ᖃᓄᓪᓗᐊᑎᒋᒃ ᐱᑐᑦᓯᒪᑎᒋᒻᒪᖔᑦ 
ᓂᕿᙯᓐᓇᓯᐊᖏᓂᕐᒧᑦ, ᐃᓄᑑᓇᕐᑎᑐᑦ ᓄᓇᓕᐊᓚᐅᕐᓯᒪᖕᖏᑐᑦ 
ᓂᖀᓐᓂᐊᓚᕆᓐᓂᓴᐅᒍᓐᓇᑐᑦ ᓄᓇᓕᐊᑲᓪᓛᐸᑦᑐᐃᑦ 
ᓄᓇᓕᐊᖏᓐᓇᐸᑐᐃᓗ ᓴᓂᐊᓐᓂᑦ. ᓂᕿᙯᓐᓇᓯᐊᓂᖅ 
ᖃᓄᓪᓗᐊᑎᒋᒃ ᐱᑐᑦᓯᒪᒻᒪᖔᑦ ᓇᓗᓀᕐᑕᐅᓯᒪᖕᖏᑐᖅ ᐃᓄᑐᐊᓄᑦ 
ᐁᑉᐸᖃᖕᖏᑐᓄᑦ ᐅᕝᕙᓗᓐᓃᑦ ᐁᑉᐸᕇᓄᑦ ᐅᕝᕙᓗᓐᓃᑦ ᐊᕐᓇᓄᑦ 
ᐊᖑᑎᓄᑦ; ᑭᓯᐊᓂ, ᐊᐱᕐᓲᑎᓪᓗᑯᐊᐱᐅᓯᒪᔪᑦ ᑕᑯᒋᐊᕐᑕᐅᓕᕋᒥᒃ, 
ᐊᖑᑏᑦ ᐅᖃᕐᓂᓴᐅᓯᒪᔪᑦ ᑳᓱᖑᒋᐊᒥᒃ ᐊᒻᒪᓗ ᐅᓪᓗᓕᒫᖅ 
ᓂᕆᓯᒪᖕᖏᒋᐊᒥᓂᒃ ᐊᒥᓲᓂᕐᓴᐅᓱᑎᒃ ᐊᕐᓇᓂᑦ.

ᓇᓪᓕᐊᑦ ᓂᖀᑦ ᐱᔭᐅᒍᒪᓂᕐᐸᐅᒪᖔᑕ, ᐊᒥᓲᓂᕐᓭᑦ ᓄᓇᕕᒻᒥᐅᑦ 
ᐅᖃᕐᑐᕕᓃᑦ ᑕᒣᓐᓂᒃ ᐃᓄᓕᕐᑕᓂᒃ ᐆᒪᔪᕕᓂᕐᓂᒃ 
ᓂᐅᕕᕐᓂᐊᕕᒻᒥᓗ ᓂᕿᓯᐊᕕᓂᕐᓂᒃ ᐱᓲᖑᓂᕋᕐᓱᑎᒃ (68%). 
ᓇᓪᓕᐊᖏᓐᓂᒃ ᓂᕿᓂᒃ ᐱᒍᒪᔭᖃᕐᓂᓴᐅᓂᖅ ᐊᑦᔨᒌᖏᑐᖅ 
ᐅᑭᐅᖏᑦ ᐊᐱᕆᔭᐅᔪᑦ  ᒪᓕᑦᓱᒋ ᑦ,  ᐃᓄᑐᙯᑦ 
ᓂᕿᑐᐃᓐᓇᑐᕈᒪᓂᕐᓭᑦ (40%, 19-29%-ᖑᑎᓪᓗᒋᑦ ᐊᓯᖏᑦ).

ᐊᒥᓲᓂᕐᓭᑦ ᓄᓇᕕᒻᒥᐅᑦ ᐅᖃᕐᑐᕕᓃᑦ ᓂᕿᑖᕈᑎᐅᓲᓂᒃ 
ᐊᑐᕐᓯᒪᓂᕋᕐᓱᑎᒃ ᐊᕐᕋᒍᒥ ᐊᓂᒍᕐᑐᒥ ᖃᐅᔨᓴᕐᓂᖃᓚᐅᕐᑎᓇᒍ 
(93%) . ᐊᑐᕐᑕᐅᓂᕐᐹᖅ ᓄᓇᓕᓐᓂ ᖁᐊᖃᐅᑎᒃ 
ᓂᕿᑐᐃᓐᓇᑖᕐᕕᒃ (82%) ᐊᒻᒪᓗ ᐅᒪᔪᕐᓯᐅᑎᓂᒃ ᓴᐳᒻᒥᓂᕐᒧᑦ 
ᐱᓇᓱᐊᒐᖅ ᓄᓇᓕᓐᓂ (65%). ᓄᓇᕕᒻᒥᐅᑦ ᓂᕿᙯᓐᓇᖏᑦᑐᑦ 
ᐊᑐᕐᓂᓴᐅᓲᒎᖅ ᓄᓇᓕᐅᑉ ᖁᐊᖃᐅᑎᖓᓂᒃ ᐊᒻᒪᓗ 
ᓂᐅᕕᕐᓂᐊᕈᑎᓂᒃ ᓂᕿᓯᒍᑎᑦᓴᔭᓂᒃ. ᐃᓄᑑᓈᕐᑎᑐᑦ ᐱᖓᓱᓂᒃ 
ᐃᑲᔪᕐᓯᐅᑎᓂᒃ ᐊᑐᓲᑦ ᓂᕿᙯᓐᓇᓯᐊᖕᖏᓂᕐᒥᓄᑦ, ᐃᓄᑑᓈᕐᑎᑐᓪᓕ 
ᐊᑕᐅᓯᕐᒥᒃ ᐱᖓᓱᓄᑦ ᐃᑲᔪᕐᓯᐅᑎᓂᒃ ᐊᑐᓲ ᓂᕿᖃᕐᓂᓴᐅᑎᓪᓗᒋᑦ.

ᓄᓇᕕᒻᒥᐅᑦ ᐅᖃᕐᓯᒪᔪᑦ ᓂᕆᒐᑦᓴᖃᑦᓯᐊᖏᓐᓂᕋᕐᓱᑎᒃ ᐃᓪᓗᒥᓂ 
ᐅᕝᕙᓗᓐᓃᑦ ᐅᓪᓗᓕᒫᖅ ᓂᕆᓯᒪᖕᖏᓂᕋᕐᓱᑎᒃ ᐊᐱᕆᔭᐅᓯᒪᒻᒥᔪᑦ 
ᖃᓄᐃᓘᓲᖑᒻᒪᖔᑕ ᑌᒣᑦᑐᒦᓕᕋᒥᒃ. ᐊᑕᐅᓯᕐᒥᒃ 
ᖃᓄᐃᓕᒋᐊᕈᑎᖃᕐᓯᒪᔪᓂ, ᒪᕐᕉᒃ ᐱᖓᓲᑦᓴᐸᑕ ᐃᓄᐃᑦ (62%) 
ᐱᖓᓱᓂ ᖃᓄᐃᓘᕈᓯᖃᓲᖑᓂᕋᕐᓯᒪᔪᑦ ᓂᕿᑖᕆᐊᖃᓕᕋᒥᒃ. 

ᖃᓄᐃᓕᒋᐊᕈᑎᐅᓂᕐᐹᖅ ᐊᐱᕆᓂᖅ ᐃᓚᒥᓂᒃ/ᐱᖃᑎᒥᓂᒃ 
ᓂᕿᑖᕐᕕᖃᕈᒪᑦᓱᑎᒃ (81%) , ᐃᓪᓗᒥᐅᖃᑎᒥᓂᓪᓗ 
ᐅᒪᔪᕐᓯᐅᔨᐊᖃᕐᓱᑎᒃ (74%), ᐊᑭᑭᓐᓂᐹᓂᓪᓗ ᓂᐅᕕᕐᓱᑎᒃ 
ᐊᒥᓱᓄᑦ ᓂᕆᔭᐅᒍᓐᓇᑐᓂᒃ (65%), ᓇᒻᒥᓂᖅ ᐅᒪᔪᕐᓯᐅᓱᑎᒃ 
(62%), ᐅᕝᕙᓗᓐᓃᑦ ᑮᓇᐅᔭᒥᒃ ᐊᑦᑕᑐᕐᓱᑎᒃ ᐃᓚᒥᓂᑦ/
ᐱᖃᑎᒥᓂᑦ (60%). ᓄᓇᕕᒻᒥᐅᑦ ᑮᓇᐅᔭᒥᒃ ᐊᑦᑕᑐᕆᐊᖃᓲᑦ, 
ᐊᑭᑭᓐᓂᐹᕐᓯᐅᓲᓪᓗ ᓂᕿᓂᒃ ᓂᐅᕕᕐᓂᐊᕕᒻᒥ ᐊᒻᒪᓗ 
ᐊᓐᓂᐊᓂᓕᕆᓂᕐᒥ ᐱᓇᓱᐊᕐᑐᓄᑦ ᐃᑲᔪᕐᑕᐅᒍᒪᓲᑦ ᐅᖃᕐᓯᒪᔪᑦ 
ᓂᕿᙯᓐᓇᓯᐊᖕᖏᓂᕐᓴᐅᒋᐊᖅ ᐊᓯᒥᓂᑦ.

ᐊᒥᕐᖄᓂᖅ ᓂᕿᒥᒃ ᐊᑐᕐᑕᐅᖏᓐᓇᓯᐊᕐᑐᖅ ᓄᓇᕕᒻᒥ. 
ᓄᓇᕕᒻᒥᐅᑲᓴᓕᒫᑦᓯᐊᑦ (93%) ᓂᕿᒥᒃ ᑐᓂᔨᖃᑦᑕᓯᒪᔪᑦ 
ᐊᑕᐅᓯᕐᒧᑦ ᐊᒥᓲᓄᐊᓪᓚᑦ ᐃᓪᓗᒥᐅᖃᑎᒌᓄᑦ, 86%-ᓗ 
ᐃᓄᑑᓈᕐᑎᑐᑦ ᓂᕿᑖᕐᑎᑕᐅᓯᒪᓂᕋᕐᓯᒪᔪᑦ ᐊᑕᐅᓯᕐᒥᑦ ᐊᒥᓱᓂᓪᓗ 
ᐃᓄᖃᑎᒥᓂᑦ ᐊᕐᕌᒍᒥ ᖃᐅᔨᓴᕐᓂᐅᑉ ᓯᕗᓂᐊᓂ. ᓄᓇᕕᒻᒥᐅᑦ 
ᓂᕿ ᑖ ᕐᑎ ᑕᐅ ᓲᖑᓂᕋ ᕐ ᑐ ᑦ  ᐊᓯᒥᓂ ᑦ  ᓂᕿᓂ ᒃ 
ᐁᑦᑐᑎᖃᖕᖏᓂᕐᓴᐅᓱᑎᒃ, ᓂᕿᙯᓐᓇᓯᐊᖕᖏᓂᕐᐹᖑᒋᐊᖏᑦ 
ᓇᓗᓀᕐᑕᐅᒪᔪᑦ.

ᖃᓄᐃᓕᕐᐱᑖ? ᖃᐅᔨᔭᕕᓂᖏᑦ ᓄᐃᑦᓯᕗᑦ ᓂᕿᙯᓐᓇᓯᐊᖕᖏᓂᖅ 
ᖁᐊᕐᓵᓇᕐᑐᒦᓕᕆᐊᖓ ᓄᓇᕕᒻᒥ, ᐊᒻᒪᓗ ᐳᕐᑐᓂᕐᐸᐅᓕᕐᓱᓂ 
ᐅᓪᓗᒥᐅᔪᖅ ᖃᐅᔨᔭᐅᖃᑦᑕᓯᒪᔪᐃᑦ ᐊᕐᕌᒍᓂ ᐊᓂᒍᕐᑐᓂ 
ᑕᑯᓐᓇᓱᒋ ᑦ.  ᕿᒥ ᕐᕈᕆᐊᑦᓯᐊᓂᕐᑕᖃᕆᐊᖃᓕᕐᑐᖅ 
ᓇᓗᓀᕐᑕᐅᓯᐊᖁᓪᓗᒌ ᓂᕿᙯᓐᓇᓯᐊᕐᖃᔦᕐᓂᒧᑦ ᐱᑦᔪᑎᐅᔪᑦ 
ᖃᓄᓪᓗᐊᑎᒋᓪᓗ ᐱᑐᑦᓯᒪᒻᒪᖔᑦ ᓂᕿᑐᐃᓐᓇᑑᒪᓂᕐᒧᑦ 
ᓂᐅᕕᕐᓂᐊᕕᒻᒥᐅᔭᕐᑑᒪᓂᕐᒧᓗ, ᓂᕿᑦᓯᐊᑑᒪᑎᒋᓂᖓᑦ ᑎᒥᒃᑯᓗ 
ᐃᓱᒪᒃᑯᓗ ᓱᕐᕋᑕᐅᒪᒍᓰᑦ ᐊᑦᔨᒌᖕᖏᑐᓂ ᐃᓄᓐᓂ, ᐱᓗᐊᕐᑐᒥᒃ 
ᐅᕕᒐᕐᑐᓂ, ᐱᐊᕋᑦᓴᓕᓐᓂ ᐊᒻᒪᓗ ᐊᓂᕐᕋᕆᔭᐅᔪᓂ ᐱᐊᕋᔮᓕᓐᓂ. 
ᐃᑉᐱᒋᔭᐅᓯᒪᓕᕐᑎᓗᒋᑦ ᐊᖏᓂᕙᓪᓕᐊᒋᐊᖏᑦ ᐃᓅᓯᒃᑯ ᓄᓇᒧᑦ 
ᐱᑐᑦᓯᒪᓂᐅᒍᓐᓇᑐᑦ, ᐃᓄᐃᓪᓗ ᐅᓄᕐᓯᕙᓪᓕᐊᓂᖓᑦ ᐊᒻᒪᓗ 
ᑮᓇᐅᔭᑎᒍᑦ ᐊᓯᑦᔨᓯᒪᑎᒋᓂᖓ ᓄᓇᕕᐅᑉ. ᑖᒃᑯᐊ 
ᖃᐅᔨᔭᐅᓯᒪᔪᑦ ᓄᐃᑕᐅᔪᑦ ᑕᒡᒐᓂ ᑲᔪᓯᖁᔨᒍᑎᐅᔪᑦ 
ᐊᐅᓚᑦᔮᓚᒋᐊᖃᕐᓂᖓᓂᒃ ᐊᒥᓱᐃᓕᕿᖓᔪᑦ ᖃᓄᐃᓘᕐᕕᐅᔪᑦ, 
ᑐᑭᓯᑦᓯᐊᕋᓱᐊᓕᕐᓗᒍ ᖃᓄᐃᓕᒋᐊᕈᑎᒋᓗᒍᓗ ᑕᒪᓐᓇ 
ᐱᒻᒪᕆᐊᓘᓕᕐᑐᖅ ᓄᓇᕕᒻᒥ ᐊᒻᒪᓗ ᑯᐯᒻᒥ ᑲᓇᑕᒥᓗ 
ᖃᓄᐃᓘᕐᑎᐅᔪᑦ ᐊᐅᓚᑦᔭᖁᓕᕐᓱᒋᑦ ᓂᕿᙯᓐᓇᓯᐊᖕᖏᓂᖅ 
ᓂᖀᓐᓂᐊᐸᓐᓂᖅ ᑌᒪᓪᓚᕆᒃ ᓄᐃᑦᓯᓕᕐᒪᑦ ᐱᒻᒪᕆᒋᐊᓪᓚᒥᒃ 
ᐃᓅᓯᒃᑯᑦ ᐊᕙᑎᑦᑎᒍᓪᓗ ᐱᑦᓯᐊᑕᐅᒍᓐᓀᓂᕐᒥᒃ.

